
   Иксĕлми ИЛЕМ çăлкуçĕ

Пулса юлтăн халăхра...

Ав, илтетĕп, улăхра

Сăввуна калать кĕтӳçĕ,

Вут-хĕлхем сапать ик куçĕ,

Вĕлкĕшет çилпе ун çӳçĕ,

Калăн вăл — çулпуç, ертӳçĕ

Çак асаплă пурнăçра.

Çук кĕтӳçĕшĕн асаплăх:

Пур поэзи — чăн телей!

Пур çĕршыв та сар хĕвел.

Пурнăç çĕтĕк — лартĕ саплăк.

Хуть çил вĕртĕр, аçа çаптăр

Хирсене янратĕ трактор —

Çĕнĕ саслă улăп-паттăр

Çĕнĕ саслă пурнăçра!

Пур Раççейшĕн юлнă Пушкин,

Ячĕ сывă тĕнчере.

Вăл саланнă пур çĕре:

Вăл Мускавăн та, вăл Кушкăн.

Вăл пĕччен, пĕччен пĕр ушкăн!

Ун чапне хуплаймĕ юшкăн.

Вăл тĕнче чунне тĕп уçкă —

Вилĕмсĕр, мухтавлă Пушкин!

  